
Ӗлӗк пирӗн таврара упасем пит ну- 
майччӗ. Ямаш вӑрманне каисан, вӗсене 
унта нумай курма пулатче.

Эпӗ хамӑн ӗмӗрте пайтах упа тыт- 
са курнӑ. Пирвайхи упана хам вун- 
пилӗк ҫулта чухнех тытрӑм. Вӑд упа 
калама ҫук пысӑкчӗ, унӑн какайе те 
лӑпах вуникӗ пӑт туртрӗ, ӑна вара 
хӗл каҫичченех ҫисе пурӑнтӑм.

Ҫакӑн хыҫҫӑн эпӗ упасене кӑна 
тытма пуҫларӑм. Ҫулсерен вӑтӑршар 
упаран кая мар тытакан пултӑм, 
виҫ-тӑватӑ ҫултах пур упасене те 
тытса пӗтертӗм. Унтанпа пирӗн ял



ҫӗрӗ ҫине мар, Ямаш вӑрманне те 
нихӑҫан упа ури пусса курман.

Юлашки упана эиӗ Ҫепӗр тайгинче 
тытрӑм. Вӑл акӑ епле пулчӗ.

Манӑн аслӑ ывал Ҫӗпӗрте, тайга 
варринчи ялта, учительте пурӑнатчӗ. 
Темиҫе ҫул хушши вӑл мана хӑй 
патне пырса курма чӗнсе ҫырусем 
ячӗ. Кӗрхи ӗҫсене туса пӗтертӗм те 
ывӑл патне тухса кайрӑм. Увта 
куян, тилӗ, кашкӑр, упа нумаййине 
малтанах пӗлсе, эпӗ хампа пӗрле икӗ 
кӗпҫеллӗ пӑшал, пӗр михӗ тар, икӗ пӑта 
яхӑнах йӗтре тата юратнӑ йыттӑма—- 
Шашкӑна илсе кайрӑм.

Поездпа тӑватӑ кун кайнӑ хыҫҫӑн, 
пиллӗкмӗш кунне . ывӑл патне ҫит- 
рем. Пӗр кун пурӑнатӑп, иккӗ... виҫ- 
ҫемӗш кунӗнче манӑн сунара пит 
каяс килекен пулче.

— Атте,—тет ывӑл,—асту, ку тай- 
га пит пысӑк, ияҫе кайса ан 
хал,—тет.



— Темӗн пек пысӑк пулеан та пӗр 
кунта ҫаврӑнса тухатӑп,—тетӗп.

Иӗтрепе авӑрланӑ ике кӗпҫеллӗ пӑ- 
шала ҫакрӑм, пиҫиххи хушшине пӗчӗк 
пурта хёстертем, Ш ашкӑна ертсе 
тайгана тухса утрӑм.

Эсир тайга мӗнлине пӗлместӗр пу- 
лӗ-ха. Ҫавӑнпа сире вӑл мӗнли ҫин- 
чен те каласа парам. Тайга—калама 
ҫук пысӑк вӑрман, унӑн вӗҫе-хӗрри 
те курӑнмасть. Унта темӗн тӗрле йы- 
вӑҫ ӳсет, вӗсен турачӗсем пит ҫӑра: 
ҫӳлелле пӑхсан пӗлӗт татӑкӗ те ку- 
рӑнмасть. Унтах асар писер хӑрушӑ 
ҫырмасемпе каҫса каяйми шурлӑхсем
пур-

Нумаях та каймарӑм, зпӗ ҫавнаш- 
кал ҫырма херринех пырса тухрӑм. 
Аялалла пӑхрӑм—ҫырма тӗпё те ку- 
рӑнмасть. Татах тинкерсе пӑхрӑм— 
манран ҫич-сакӑр утӑмра кӑна пысӑк 
упа лара парать. Хӑй ҫидпе хуҫӑлса 
аннӑ йывӑҫ тункати ҫумне тӑнӑ та 
темӗскер аппаланать. Мӗн хӑтланать-

ши ку?—тесе тата тинкеререх пах- 
рӑм. Упа иккен йывӑҫ чӗдпӗкӗсене 
хӑй еннеле туртса илет те сасартӑк 
к ал л аяр ать—йывӑҫ чӗлпӗкӗсем тӑмра 
хӗдӗхӗсем пек янӑраса калла пырса 
ҫапӑнаҫҫӗ.

Ак тамаша, тетӗп. Упасен те ӑсӗ 
пур мӗн, ҫынсем пекех музыка итле- 
ме юратаҫҫӗ, тесе тӗлӗнсе тӑратӑп. 
Путех ку чи ӑслӑ упа пуде, тесе ӑна 
эпӗ пӑшалпа та пеме шутламарӑм, 
лартӑр савӑнса, терӗм те малалла 
утма шутларӑм.

— Хам, хам, хам!—илтӗнсе кайрӗ 
Шашка сасси. Эпӗ хыҫалалла ҫав- 
рӑнса пӑхрӑм. Манӑн Ш ашка чӗрӗп 
тупнӑ та ура тапса вӗрсе тӑрать.— 
„Чарӑн!“—тесе Шашкӑна. пӳрнепе 
юнатӑп. Ш ашка мана пӗрре те ӑн- 
ланмасть, ҫапдах сиксе вӗрет черӗпе.

„Мӗншӗн илсе тухрӑм-ха кӑна, упа 
курсан мана хӑй айнех пӗтӗрсе чи- 
кета,—тетӗп. Чӑнах та, Ш ашка сас- 
сине илтсе упа мана курче, ҫиленсе

пӑхрӗ те уриеемпе юнама пуҫларӗ.
„Мӗн тӑвас ку упана?а—тетӗп. 

Бӑш алпа перес—ҫав тери ӑслӑ упа- 
на вӗлерме те шел, велерсен те киле 
ҫӗклесе ҫитереймӗп, тетӗп. Ҫапах та 
упана ҫаплипех хӑварас килмерӗ— 
вӗдермех шутларӑм. Пӗрре пенипех 
вилмӗ тесе, татах тем пулӗ те тем 
килӗ тесе пиҫиххи хущшинчи пуртта 
кӑлартӑм.

„Аҫтан перес-ха кӑна?"—тетӗп. 
Ш утласа тӑтӑм-тӑтӑм та чӗринчен 
тӗллесе хаплаттартӑм. Манӑн упа 
ача пек ҫухӑрса ячӗ те хам паталла 
хӑпарма пуҫдарӗ, Хӑранипе сехре 
хӑпса тухатчӗ. „Аҫта кӗрсе каяс ку 
хӑяматран?“—тетӗп. „Ш ашках пӗтер- 
чб, вӑл пулман пулсан упа та кур- 
мастчӗ, меншӗн Шашкӑна идсе тух- 
рӑма, тесе кулянатӑп.

Шашки тата мана пӑрахса хӑвар- 
сах таҫта тарса пытанчӗ. Вӑт епле 
телейлӗ вӑл. Ура тӑваттӑ мар, тӑ- 
ваттӑ пулсан, эпӗ те сан пекех та-

раттӑмччӗ, тепӗр кӗпҫинчен персе 
упине те вӗлереттӗмччӗ, тетеп.

Ҫапла шутласа тӑна вӑхӑтра упа 
ман пата ҫывхарса ҫитме пуҫланӑ, 
хамӑр колхоз вӑкӑрӗ пекех ҫемӗрсе 
хапарать.

Тепӗр минут тӑнӑ пудсан, упа 
мана ҫавӑнтах хӑй айне тӗркелесе 
чикнӗ пулеччӗ—юрать манӑн пуҫ 
хытӑ еҫлет.

Ман ҫумрах ҫӳллӗ йывӑҫ ларать. 
Эпӗ пӗр самантрах ҫав йывӑҫ тӑрне 
хӑпарса дартӑм. Унччен те пулмаре, 
упа та йывӑҫ патне ҫитсе тӑчӗ, мана 
татах ҫиленчӗ пулас—каллех урисем- 
пе юнама пуҫларӗ.

„Халь ӗнте тытаймастӑн манаа,— 
тетеп ҫакна. Ҫав вӑхӑтрах хам пӗр 
турачӗ ҫине лайӑх майланса лартӑм 
та упана чӗри тӗлӗнчен тӗллесе ик- 
кӗмӗш кӗпҫинчен кӗрӗслеттертӗм.

Упа ҫапах та вилмере, мана татах 
ҫиленсе ҫитрӗ, йывӑҫа ыталаса илчё 
те ҫын пекех хӑвӑрт хӑпарма пуҫла-

рӗ. Эпӗ х&расах кайрӑм, нимӗн тума 
аптӑранипе:

— Шашка! Шашка!—теее кӑшкӑр- 
са ятӑм.

Шашка ҫавӑнтах пулнӑиккен. Вӑл, 
хӑр-р! тесе упан кӗске хӳринчен 
ҫыртса илчӗ.

Ӳркенчӗк упа мӗшӗлтетсе калла 
ҫаврӑнса пӑхрӗ, манӑн Шашкӑна ку- 
рах кайрӗ хӑямат. Вӑл ман пата хӑ- 
парма пӑрахсах Шашкӑна хӑвалама 
пуҫларӗ.

Шашка калама ҫук хытӑ чупать, 
ӑна упа мар, куян та хаваласа ҫитес 
ҫук. Упа ытла инҫех каймарӗ, каллех 
ман пата хӑпарма пуҫларӗ.

— Шашка! Шашка!..—тесе кӑш- 
кӑртӑм йытта иккӗмӗш хут.

Вӑл чупса ҫитрӗ те упана татах 
хӳрринчен ярса илчӗ, у ратап са  кал- 
ла турта пуҫларӗ. Упа хӳри хытах 
ыратрӗ пулас: вӑл манпата хӑпарма- 
сӑрах Ш ашкӑна таҫта ҫитиех хӑва- 
ласа кайрӗ.

Эпӗ ҫав вӑхӑтра ҫӗре анса мадтан 
манса хӑварнӑ пуртта илтем, хам 
винҫерех йывӑҫ ҫине хӑпарса лартӑм, 
хапарнӑ май йывӑҫӑн пур туратне те 
иртсе пытӑм.

Анчах упа каллех ҫаврӑнса ҫитрӗ. 
Вӑл тӳрех эпӗ малтан хӑпарса лар- 
нӑ йывӑҫ патне пычӗ, мана пӑхма 
пуҫларӗ. Эпӗ тепӗр йывӑҫ ҫинче лар- 
нине курах кайрӗ. Тарӑхса ҫитнипе 
каллех ман пата хӑпарма нуҫларӗ— 
йывӑҫӑн турачӗсене иртнӗ пулеан та 
ҫынран та аван хӑпарать.

Эпӗ нимӗн тума аптӑранипе виҫҫӗ- 
мӗш хут Шашкӑна чӗнтӗм. Вӑл кӑл- 
тӑрмач пекех кусса ҫитрӗ те упана 
татах хӳринчен ҫыртса илчӗ.

Анчах упа калла анмарӗ, ман па- 
тах хӑпарма пуҫларӗ. Пӗччен мар, 
хӑйен хӳринчен ҫакӑннӑ Ш ашкӑна 
та хӑйпе пӗрлех ҫӗклесе хӑпарать.

Эпб тӗлӗнсех кайрӑм. Упасем пӗр- 
ре те эпӗ шутланӑ пек мар иккен. Ве- 
сем калама ҫук вӑйлӑ: вӗсем манӑн
12



Шашкӑна та йываҫ тӑрне ҫӗклесе хӑ- 
парма пултараҫҫӗ иккен.

Хӑвӑрах пӗлетӗр, эпӗ ун пек ин- 
кек килсен, аптӑраса тӑмастӑп. Пурт- 
та илтӗм те хам патах хӑпарса ҫит- 
нӗ упан мадти ури ҫине лач ларт- 
рӑм. Ури татӑлса ҫӗре ӳкрӗ. Унӑн 
хыҫҫӑн упи хӑй те ҫёре тӗшӗрӗлсе 
анче, манӑн Ш ашка кӑшт ҫеҫ упа 
айне пулса вилетчӗ—аран-аран пӗр 
евнелле пӑрӑнса юлчӗ.

Ҫакӑн хыҫҫӑн упа, мана тарӑхса 
ҫитнипе, эпӗ хӑпарса ларнӑ йываҫа 
кӑклама пуҫларӗ. Виҫҫӗ чавать те 
пӗр тымарне туртса кӑларать.

„Мӗн тӑвас кунпала44, тетӗп. Ҫав 
самантрах пӑшала икё кӗпҫине те 
авӑрласа умлӑ-хыҫлӑн упа тутине 
тӗлессе петӗм. Упа тутинчен пур ен- 
нелле те юн сирпёнме пуҫларӗ, ҫы- 
вӑхран пӑхса ларакан Шашкӑна хӗп= 
хӗрлӗ юн турӗ. Татах икӗ кёпҫине те 
авӑрласа каллех тутинчен тӗллесе



неретӗп. Юлашкинчен упа ача пекех 
йӗме пуҫларӗ.

„Э-е-е,—тетӗп,—сана тутаран пе- 
мелле пулнӑ мӗн. Еӑна пӗлнӗ пул- 
сан, малтан тытнӑ упасене те тута- 
ранах персе тытмаллаччӗ иккен“,— 
тесе ларатӑп.

Анчах манӑн савӑнни ахалех пул- 
чӗ. Тутинчи юнне ҫуласа тасатрӗ те 
упа каллех йывӑҫа кӑклама пуҫларӗ. 
Кӑклать-кӑклать те йывӑҫа ҫапса пӑ- 
хать, манӑн йывӑҫ хӑрӑх еннелле СУ- 
лӑнса кайрӗ.

„Тинех упа мӑшкӑле пулса вилме 
тӳр килчӗи,—тетӗп. Алсем чӗтреме 
пуҫларӗҫ, пӑшала та авӑрлаймастӑп. 
Нимӗн тума аптӑранӑ енне Шашкӑ- 
на чӗнсе пӑхатӑп. Анчах апла та 
усси ҫук, Ш ашкӑна ҫыртмашкӑн 
упан хӳри те тӑрса юлман. Шашка 
та, ман пекех хӑраса, упа патне пы- 
ма шикленет.

Ҫапла пулсан та пӑшала икӗ кӗп- 
ҫине те авӑрласа упана умлӑн-хыҫ-

лӑн тепре петӗм. Упа месерле кайса 
ӳкрӗ. Эпӗ савӑнсах ҫитрӗм те татах 
упана перетӗп. Манӑн упа хускалма 
та чарӑнчӗ. Ҫапах хам йывӑҫ ҫинчен 
анма хӑратӑп. Мана ӗлӗк хамӑр ялти 
ват сунарҫӑ—Кӑтра Карачӑм ҫапла 
каласа панӑччӗ:

— Ҫтаппан шӑллӑм. Асту, упасем 
кутӑнланма юратаҫҫӗ те... ҫывӑха 
пырсанах пусса ӳкереҫҫӗ,—тенӗччӗ.

Ҫакна аса илсе впӗ те йывӑҫ ҫин- 
чен анмарӑм. Питех ӑйхӑ килнипе йы- 
вӑҫӗ ҫумне ҫыхӑнса ларсах сывӑртӑм.

Ҫапла эпӗ темиҫе кун ҫывӑрнӑ 
(ӑна хам та пӗлместӗп), пӗр ирпе вӑ- 
ранах кайрӑм. Упа пӗр хускалмасӑр 
выртать, хам ҫапах ҫӗре анма хӑратӑп.

„Ниушле ҫын таврашӗ ҫӳремеет 
кунта14, тетӗп. Пулӑшу ыйтса кӑш- 
кӑрма пуҫларӑм. Инҫетрен пӑшал 
пенӗ сасӑ илтенсе кайрӗ. Эпӗ те пӑ- 
шалпа персе хам ӑҫтине пӗлтертӗм. 
Вӑхӑт нумай та иртмере, хам телее. 
пӗр сунарҫӑ ҫитсе тӑчӗ.

— Сыхлан!—тетӗп.—Асту, патне 
ан пыр. Упасем юриех виленҫи пул- 
са выртаҫҫӗ,—тетӗп.

Ҫак сунарҫӑ пӑшалне тытрӗ те 
упана теллесе хаплаттарчӗ. Манӑн 
упа мӗшӗлт те тумарӗ. Пӑхрӑм та 
тӗлӗнмелле япала куртӑм. Манӑн 
Шашка, шӑнасран пулас, упа хӑлхи 
ӑшне кӗрсе ҫывӑрнӑ та, пӑшал сас- 
сине илтсенех сиксе тухса, ҫак су- 
нарҫӑ патнелле чупса кайрӗ.

„Ку чӑнах виднӗ мӗни,—тесе йы- 
вӑҫ ҫинчен антӑм. Хам витӗр шӑнса 
кайнӑ, урасем пӗр-пӗринчен иртсе 
ҫӗре пусаймаҫҫӗ. Аран-аран уткаласа 
пытӑм та упана ҫамкинчен пуртӑ 
тӑршшипе ҫапса пӑхрӑм. Упа вилнӗ 
иккен, пуртӑ тӑршшипе ҫапсан та 
мӗшӗлт те сикмерӗ.

„Итде ӗнтӗ ҫав Кӑтра Карачӑма, 
тетӗп. Хӑй ялта чи ватӑ сунарҫӑ тесе 
мухтанатчӗ, упана мӗнле тытмаллине 
те пелмест иккен, пулаҫҫӗ ҫав тӗн- 
чере суеҫ сунарҫӑсем^,—тетӗп.

Ман пата пынӑ сунарҫӑ хам ывӑл 
вӗрентекен ялтанах пулнӑ. Вӑл мана 
ҫакӑн пек тӗлӗнмелле хыпар каласа 
пачӗ.

— Сана ывӑлу тайгара аташса ҫӳ- 
рет е упаеем тытса вӗлерчӗҫ пулӗ, 
тесе шутлать. Эсӗ тухса кайнӑранпа 
лӑпах виҫе кун иртрӗ, эсӗ таврӑн- 
маннине кура ялти пур сунарҫӑсем 
те сана шырама тухрӑмӑр,—тет.

Ҫакна илтеен, эпе тӗленсех кай- 
рӑм. Виҫӗ ҫӗр те виҫӗ кун йывӑҫ ҫин- 
че ҫыхӑнса ҫывӑрнӑ иккен. Капла 
манӑн хырӑм та выҫса кайнӑ пуле, 
тетеп. Хырӑма тытса пӑхрӑм та ма- 
ыӑн хырӑм пуш-пушах тӑрса юлнӑ.

Витӗр шӑннипе кӑшт ҫеҫ вилсе 
каяттӑм. Ы р, Шашкӑна идсе тухрӑм. 
Ана илсе тухман пулсан, упине те 
тытас ҫукчӗ. Ҫав упан какайӗпе ҫуне 
«инипе ҫеҫ шӑнса пӑсӑласран хӑтӑл- 
са юлтӑм.

